
Kisa 
E-Verify® ye ?

Lalwa Federal egzije pou tout patwon verifye idantite 
ak kalifikasyon travay tout nouvo anplwaye yo (menm 
sitwayen Ameriken yo) sou twa jou ouvrab apatide lè 
yo anboche yo.

Se pou patwon yo ranpli yon Fòmilè I-9 e se pou 
anplwaye yo bay patwon yo dokiman ki bay prèv sou 
idantite yo ak sou elijiblite pou travay nan peyi Etazini.

Depatman Sekirite Nasyonal Ameriken (Department 
of Homeland Security) ak Administrasyon Sekirite 
Sosyal (Social Security Administration: SSA) etabli yon 
sistèm elektwonik ki rele E-Verify pou ede patwon yo 
piplis nan verifikasyon elijiblite pou travay tout nouvo 
anplwaye yo anboche.

Atravè sistèm E-Verify la, patwon yo voye enfòmasyon 
ki nan Fòmilè I-9 ou a bay SSA ak bay Depatman 
Sekirite Nasyonal Ameriken(sèlman pou moun ki 
pa sitwayen yo) pou asire ou genyen otorizasyon 
pou travay nan peyi Etazini epi pou verifye si non 
w, nimewo Sekirite Sosyal ou, ak dat nesans ou 
koresponn avèk dosye gouvènman yo.

Si patwon w lan itilize sistèm E-Verify la, oumenm kòm 
anplwaye, ou genyen sèten dwa ak responsablite.

Verifikasyon pou Travay. Konplete.

rapid ● gratis ● senp ● sekirize
(888) 897-7781

www.dhs.gov/E-Verify
E-VERIFY SE YON SÈVIS DHS AK SSA BAY

DWA AK RESPONSABLITE OU GENYEN  
LÈ PATWON W TCHEKE ENFÒMASYON W  
NAN E-VERIFY

Apre yo fin anboche w epitou sou twa jou apre • 
apre w fin kòmanse nouvo travay la epi apre w fin 
ranpli Seksyon 1 nan Fòmilè I-9 la, Verifikasyon 
Elijiblite Pou Travay, se pou w montre patwon w lan 
dokimantasyon ki valab (jan li make nan Fòmilè I-9 
la) ki etabli idantite w ak elijiblite w pou travay.
Se dwa w pou chwazi ki dokiman w ap prezante • 
yo, kit patwon w lan patisipe nan E-Verify kit li pa 
patisipe ladan l; sepandan gen yon eksepsyon. Si ou 
prezante yon dokiman ki nan Lis B bay yon patwon 
ki patisipe nan E-Verify, dokiman sa a dwe gen foto 
w sou li.

KISA K AP RIVE SI ENFÒMASYON W PA 
KORESPONN AK ENFÒMASYON KI NAN 
BAZ DONE SSA OSWA DEPATMAN SEKIRITE 
NASYONAL AMERIKEN YO?

Si patwon w lan antre enfòmasyon w lan nan E-Verify • 
epi li resevwa enfòmasyon ki pa menm, sa yo rele 
yon tantativ ki pa-konfime (TNC), patwon w lan dwe 
ba w, san pèdi tan, yon avi ekri konsènan TNC a epi 
se pou l mande w si w vle konteste TNC a.
Si ou deside pou konteste TNC a, patwon w lan • 
pral ba w yon lèt rekòmandasyon ki k ap ba w tout 
detay sou kòman pou kontakte SSA oswa Depatman 
Sekirite Nasyonal Ameriken pou rezoud ka w la. Ni 
oumenm ni patwon w lan nou fèt pou n siyen avi TNC 
a ak lèt rekòmandasyon an.

DWA W POU TRAVAY SI W KONTESTE TANTATIV KI 
PA-KONFIME A ATAN

Patwon w pa ka pran okenn mezi negatif kont ou paske • 
w ap konteste yon TNC. Sètadi, li pa gen dwa revoke w, 
mete w nan sispansyon, pa peye w lajan salè w, pa ba w 
fòmasyon, oswa mete kèlkeswa limit sou travay ou.
Yo dwe ba w wit jou ouvrab gouvènman federal la • 
rekonèt kòm jou travay pou w ka kontakte ajans federal 
apwopriye a pou konteste TNC a.
Patwon w lan pa kapab pran okenn mezi negatif kont ou • 
poutèt TNC a e pandan tan TNC a ap pran an(menmsi li 
depase dis jou ovrab gouvènman federal la rekonèt kòm 
jou travay) depi ou te kontakte ajans federal apwopriye 
a sou wit jou ouvrab gouvènman federal la rekonèt kòm 
jou travay yo.

KISA POU M FÈ SI MWEN KWÈ YO DISKRIMINE 
KONT MWEN?

Si w kwè yo diskrimine kont ou poutèt orijin natif natal 
ou, sitwayènte w oswa estati imigrasyon w lè yo t ap pran 
desizyon ki konsène anbochaj, revokasyon, rekritman oswa 
rekòmandasyon pou yon frè, paske patwon w lan te itilize 
E-Verify, oswa paske ou te ranpli Fòmilè I-9 
la, ou dwe kontakte Depatman Lajistis, 
Divizyon Dwa Sivil, Biwo Konseye Espesyal 
Pou Pratik Enjis nan afè Travay  
ki gen pou wè ak Imigrasyon (Department 
of Justice, Civil Rights Division, 
Office of Special Counsel for 
Immigration Related Unfair 
Employment Practices)  
nan 1-800-255-7688  
(TDD: 1-800-237-2515)  
pou jwenn asistans.

WÒL AK RESPONSABLITE PATWON W PANDAN L 
AP PATISIPE NAN E-VERIFY

Se pou patwon afiche yon avi pou enfòme anplwaye yo • 
ke y ap sèvi avèk E-Verify epitou yo fèt pou yo afiche 
postè kont diskriminasyon.
Alesepsyon sèten kontraktè federal*, patwon yo fèt pou • 
itilize E-Verify sèlman pou nouvo anplwaye yo. Yo pa 
kapab itilize li pou verifye elijiblite travay pou anplwaye 
ki la deja yo.
Se pou yo itilize E-Verify pou tout nouvo anplwaye • 
kèlkeswa orijin natif natal yo oswa estati sitwayènte yo.
Se pou yo itilize E-Verify sèlman apre yo fin anboche • 
yon anplwaye epi apre anplwaye a te fin ranpli  
Fòmilè I-9 la.
Patwon yo pa gen dwa pou yo tcheke alavans, nan • 
E-Verify, enfòmasyon sou moun k ap aplike yo.

*  Si w bezwen plis enfòmasyon sou Klòz Règleman 
Akizisyon Federal ki konsène E-Verify (Federal 
Acquisition Regulation E-Verify Clause), tanpri vizite  
sit entèn♪8t la nan www.dhs.gov/E-Verify.

KI KOTE MWEN KA JWENN PLIS ENFÒMASYON SOU ANPLWAYE AK RESPONSABLITE YO?
Vizite seksyon “For Employees (Pou Anplwaye yo)” sou sit entènèt E-Verify la.
www.dhs.gov/E-Verify

Verifikasyon pou Travay. Konplete.


